
باڵەخانەیەك دروست بكەی كۆمەڵە كەسێكیش بێت 
دەستی بەسەر دابگرێت و داگیری بكات. بە ئازادی 
تیادا بژیت تۆش سەیری بكەی. لە هەموو وڵاتێكی 
جیهاندا ئەم كێش������ەیە هەیە، ب������ەڵام هەر هەموویان 
هەوڵیان������داوە رزگاریان بێت لەم كێش������ەیە لەڕێگەی 
س������زادانی كۆمەڵێك كەس������ان و ماڵپەڕی داگرتن و 

گۆرانی مۆسیقا.
* بەرای تۆ میوزیك و گۆرانی لە ئێستادا پێویستی 

بەگۆڕانكاری هەیە؟
 - بەرای من كە ئاس������تی كوالێتی مۆسیقا ئەمڕۆ 
زۆرباش������ە، بەڵام هەژاری هەیە لە دابەشكردن و لە 
ئاواز و تێكس������ت. بەس بەگشتی گەشبینم و باوەڕم 

وایە بەرەو ئاستێكی باشتر دەڕوات. 
* ئای������ا هونەری گۆرانی و میوزیك پێویس������تی بە 

سانسۆر هەیە؟
 - نەخێ������ر، دنی������ای هونەری كارێكی ئ������ازادە هەر 
كەس������ێك سەربەستە كاری تیادا بكات، بەڵام بیرمان 
نەچێت ك������ەس ناتوانێت بەزۆری یاخود بەهێزی پارە 
دەسەڵاتی خۆی بسەپێنێتە ناو ناخ و دەروونی خەڵك. 
دەرئەنجام خەڵك بڕیار دەدا ئایا ئەمە گۆرانیبێژە و 
لەم گۆڕەپانە گەورەیەی هونەریە جێگەی دەبێتەوە 

یان نا.
* دوای������ن كاری خانم������ە هونەرمەن������د موژدین 
گۆرانییەك بوو بەناوی “پاداش������ت” كە تێكست و 
ئاوازەكەی نوس������رابوو بڵند، ئای������ا تۆكارت بۆ ئەم 

خانمە كردووە؟
بڵن������د عەبدوڵڵا: من لە کۆتایی س������اڵی 2005 
ئ������ەم گۆرانییەم بۆخۆم دروس������ت كرد و تۆمارم كرد 
لەگەڵ “پابلۆ پیرێ������ز” كە یەكێك بوو لە ئەندامانی 
گروپە سویدیەكەم. “موژدین” لەڕێگەی هونەرمەند 
“گۆران كامیل”�ەوە ئ������ارەزووی كردبوو كە پێوەندیم 
پێ������وە بكات و من هاوكاری بكەم لە دانانی ئاوازێك 
لە ستایلی خۆم. منیش وەكو هەموو ئەو هونەرمەندە 
لاوان������ەی یارمەتیم داون پێش������وازیم لێكرد، چونكە 
مامۆستا گۆران وتی توانایی دەنگی خراپ نییە. 
ئیتر ئەوە بوو موژدی������ن گوێی لەو گۆرانییەی من 
بوو زۆر ئ������ارەزووی كرد ئەم گۆرانییەی پێبدەم. پێم 
وت ئەمە ئاوازی منە و تێكستەكەی هی كوڕێكی 
تازە پێگەیش������تووە لە هەولێر بەناوی “ڕێدار سابیر” 
ئەو كاتە رێدار س������ابیر ناوی دەرنەكرد بوو و هەر ئەو 
كاتە لەڕێگەی فاكس كۆمەڵێك تێكستی بۆ رەوانە 
كردم لەس������ەر كاغەز و ئێس������تاش ماومە كە تیایدا 
نوس������یوویەتی خۆش������حاڵە كە یەكێك یان كۆمەڵێك 
هۆن������راوە هەڵبژێ������رم بیانك������ەم بە گۆران������ی “واتا 
خۆبەخش������انە” ئەوە بوو تێكستێكم لێیان هەڵبژارد. 
ئەویش گۆرانی “پاداشت” بوو و ئاوازم بۆدانا. بە 
)موژدین(م وت تۆ تازە پێگەیش������توویت و ئامادەم 
هاوكاریت بكەم گۆرانییەكەت پێش������كەش بكەم و 
خەرجی ستۆدیۆ و ماندوبوونی پابلۆ لە ئەستۆی 
تۆدیەا. كە لە س������تۆدیۆ ب������وو لەڕێگەی تەلەفۆن 

دیمانە/ رۆشنە عومەر

بڵن���د عەبدوڵ���ا یەكێكە 
لە هونەرمەندە ئەس���تێرە 
ك���ە  ك���ورد  گەنجەكان���ی 
ستایلێكی تایبەتی بۆخۆی 
و جۆرێ���ك  هەڵب���ژاردووە 
ل���ە نوێگەری ل���ە هونەری 
ك���وردی داهێناوە و هەموو 
لایەك شایەدی ئەوە دەدەن 
و بەڵگەش ئەو ژمارە زۆرە 
دەنگ���ی  ل���ە هەواداران���ی 
بڵن���دە، بڵن���د عەبدوڵ���ا 
ماوەیەك���ە ل���ە هەولێرە، 
بۆیە بە پێویس���تمان زانی 
چەن���د  دەرفەتێك���دا  ل���ە 
پرسیارێكی ئاراستە بكەن 
تاكو هەندێك لەو قس���ەو 
باس���انەی ئێستا دەربارەی 
دەكرێن بۆ خوێنەران روون 

بكاتەوە.

* ماوەیەكە بێدەنگی، هەست ناكەی كە غەدرێك لە هەوادارانت دەكەی؟
 - ئ������ەو كات������ە غەدر لە جەماوەر دەكەم، كە بڕی������ار بدەم واز لەهونەر و 

دنیای مۆسیقا و گۆرانی بێنم.
 * پێش چەند ساڵێك كۆنسێرتێكت لە كوردستان كرد و سەركەوتنێكی 

باشت بەدەستهێنا، بەنیاز نیت كۆنسێرتی تر بكەی؟ 
 - ت������ا س������یدیەكەم بڵاو نەبێت������ەوە گۆرانی و ئاوازەكان ئاش������نا نەبن 

بەجەماوەر، بیر لەئە نجامدانی كۆنسێرت ناكەمەوە.
* ئێس������تا دوو رای جی������ا هەیە لەب������ارەی كۆپیك������ردن، هەندێك لە 
هونەرمەندان دەڵێن مافم������ان خوراوە لەبەر دیاردەی كۆپی، 
هەندێك������ی تریش دی������اردەی كۆپی ب������ە دیاردەیەكی 
ئاس������ایی دادەنێن. دەتوانین بڵێین بڵند لەگەڵ كام 

رادایە؟
 - دیاردەی كۆپی كردن كارێكی ئاسایی نییە. 
بەپێچەوانەوە! ئەمە دزییەكی ئاش������كرایە 
ئەوە  وەك  دەكرێ������ت.  ئێمە  لە 
تۆ  ك������ە  وایە 

بەهێزترین فیلمەكانی 
جیهان لەساڵی 2010

پابلۆ بەموژدینی راگەیاند كە خەرجی ئیش������ەكەی 
چەندە )موژدین( پارەكەی رەوان كرد. ئەمە هەموو 
ئەو شتانەی باسی لێوە دەكەم ئەنجامدران لەبەهاری 

ساڵی 2006. 
* ئەی پاشان پێوەندیتان هەبوو؟

-پاش������ان كە گۆرانییەكەم دا ب������ە )موژدین( داوای 
لێكردم كە سیناریۆیەكی بۆدابنێم كلیپە كە لە سوید 
تۆمار بكات. ئەویش لە رێگەی دەرهێنەر “هەردی 
عوم������ەر” زۆر هاوكاریم كرد س������تافی كۆمپارس و 
ئەكتەر و سیناریۆم بۆ ئامادە كرد و كردی بەكلیپ. 
بەهەرحاڵ پاش ماوەیەك س������ەیرم ك������رد )موژدین( 
كەوتۆتە نێو حاڵەتێكی سۆزدارییەوە كە من بەهیچ 
ش������ێوەیەك قبووڵم نەبوو. گەیش������تە ئەو ئاستەی كە 
بێزاری ك������ردم بەتەلەف������ۆن، ئیمێ������ڵ. منیش زۆر 
بەهێمنانەو بەشێوەیەكی جوان تێمگەیاند كە من هیچ 
جۆرێك لەم مەبەس������تانەم نەبووە كە هاوكاریم كردیت، 
بەڵام دیارە هەر لەسەرەتاوە ئەو نیازێكی تری هەبووە 
ویستی ئاواتەكەی بهێنێتە دی. ئیتر ئەوەبوو موژدین 
كەوت������ە حاڵەتێكی تر ئەوەندەی تر بێزاری كردم هەتا 
پێوەن������دی بە دەرهێنەر كاك ه������ەردی كردبوو داوای 
لێكردبوو كە قس������ەم لەگەڵ ب������كات بەڵكو دڵم نەرم 
بێت. منیش كاك هەردیم تێگەیاند كە ئەم كچە من 
بە تاوانبار نایزانم، بەڵكو كەوتۆتە حاڵەتێكی تایبەت 
كۆمەڵێك هەستی بۆدروست بووە بەرامبەر بەمن كە 
ئەوەش زۆر ئاس������اییە، بەڵام من هیچ ئارەزووم نییە. 
دواتر وەكو تۆڵەس������ندنەوەیەك موژدین هەستا منی 
كرد بەخاوەنی ئەم تێكس������تە و چەند كێشەیەكی بۆ 
من دروس������ت كرد. خۆ ئەگەر موژدین ناوی رێدار 
سابیری لەبیر نەبووبێت، دەیتوانی لەڕێگەی ئیمێڵ 
لێم بپرس������ێت بەر لەوەی هیچ كلیپ و نمایش������ێكی 

تەلەڤزیۆنی بكات.
* بەڵام كاك رێدار دەڵێ حەقی من خوراوە؟

- دواتر كاك رێدار هەس������تا بە هەڕەش������ەكردن لە من 
گوایە من غەدرم لێیكردوە. من رێزم لە تێكستی ئەو 
گرت و كردم بەگۆران������ی بۆخۆم و ئاوازێكی جوانم 
بۆدان������ا. بەڵام گوناهی من چیی������ە ئەگەر موژدین 
س������وود لەهونەری پاك وەردەگرێت و حەقی تێكست 
نووس دەخوات. پێدەچێت زۆر باس لەم بابەتە كرابێت 
لە میدیاكان، من تا ئێس������تا بڕیارم نەدابوو قسەیەك 
بكەم لەس������ەری، بەڵام دەبینم ئێس������تا قسە دروست 
كراوە. كۆمەڵێك قس������ە بەناوی منەوە كراوە. ئینجا 

بڕیارم دا كە راستییەكان روون بكەمەوە. 
 * گوای������ە تۆو هونەرمەند ئەردەلان بەكر پێوەندیتان 
نەبوو، بەڵام كاتێك ئەردەلان نەخۆش كەوت ئاش������ت 

بوونەوە، ئەمە تاچەند راستە؟
- بەڵی زۆر راس������ت بوو ئێس������تا ویژدانم ئاس������ودەیە 
كە چووم بۆلای س������ەردانم كرد و كۆمەڵێك قسەی 
خۆش و ی������ادەوەری جارانم������ان گێڕای������ەوە. هەزار 
رەحم������ەت لەگیانی پاكی ئ������ەردەلان، هەرچەندە بە 
جەستە لەنێومان نییە، بەڵام هەمیشە لەگەڵمان دایە 

لەژیانی رۆژانەی خۆشەویستەكانی ئاگاردارە. بۆیە 
پێی دەڵێم ئارام و دڵ خۆش بە، چونكە هەموو خەڵك 

بیری قسە خۆشەكانت دەكات. 
* گۆرانییەكت ئامادە كرد لەس������ەر خۆسووتاندنی 
ئاف������رەت، ئ������ەم گۆرانیی������ە دووجار كلیپ������ی بۆكرا 

هۆكارەكەی چی بوو؟
- چونك������ە بنەماڵەی كچ������ە ئەكت������ەری كلیپەكە 
هەڕەش������ەیان لە من و ئەو كرد كە ئ������ەوان بە هیچ 
ش������ێوەیەك قبوڵیان نییە كچەكەیان ل������ە تەلەفزیۆن 
دەرچێت، كێش������ەكە ئەوەبوو كە لە سەرەتا كۆمەڵێك 
لە ئەندامانی بنەماڵەكە رازی بوون پێیان ئاس������ایی 
بوو، بەڵام پاش������ان هەندێكی تری������ان ناڕەزای بوون، 
چونكە دەیانوت ئەگەر بێتو كچەكەمان لە تیڤییەكان 
دەربچێت، ئەوا س������ەری دەبڕین، پڕۆژەكەی منیش 
دژی توندوتیژی ئاف������رەت بوو كەچی رەنگە ببامە 
هۆكارێك بۆ لەناو بردنی ئەم ئافرەتە، بۆیە بڕیارمدا 
دووبارە ش������تێكی تازە بكەمەوە لەگەڵ س������تافێكی 

نوێ.
* تاچەن������د راس������تە جەنابت بایكۆتی كوردس������اتت 
كرد گوایە چیت������ر گۆرانییەكانت دانەبەزێنن، هۆی 

بڵاوبوونەوەی كلیپێكت چی بوو؟
- راس������تە زۆر دڵگران بووم كە لە كوردسات كلیپی 
)مەیس������ووتێنە( رەتكرایەوە گوای������ە ئەمە لە خانەی 
هونەر نیی������ە و كێش������ەیەكی كۆمەڵایەتییە، منیش 
چونكە ئەوەندە هیلاك ببووم بە دەست ئەم گۆرانییە 
و كلیپەكەی زۆر تەئیسری لێكردم كە لە كوردسات 
بەمشێوەیە مامەڵەیان لەگەڵ كردم، بەڵام ئەوان هەر 

بەردەوام بوون لە دابەزاندنی گۆرانییەكانم و داوای 
لێبوردنیان كرد. منیش دڵم زۆر گەورەترە لەوە 

و ئێستا ئەم كێشەیە نەماوە.
ئاوامێدی������كا(  *لەگ������ەڵ) 
ك������ردووە،  گرێبەس������تت 
ه������ەر  نی������ت  بەنی������از 
لەكوردس������تان  بەردەوام 
دوای  بمێن������ی 

گرێبەستەكەشت؟
-من ل������ە مانگی 
گرێبەستم  )دە(وە 
وەك  ك������ردووە 
س������ی  پر ر بە
ن  م������ەكا هە بەر
-Pro ”واتە 
uct Man-
ager” و زۆر 
مورتاح������م لێرە، 
چونكە شوێنەكە 
گونج������اوە  زۆر 
ئەو  دەتوان������م  و 
ی  ن������ە و مو ز ئە
ل������ە س������وید ب������ە 

دەس������تمهێناوە لێرە پەیڕەوی بكەم، پرۆفیسۆر بارام 
رەس������وڵ دوای 32 ساڵ لە سویدە، بۆ یەكەم جار 
لە مێ������ژووی هەرچوار پارچەی كوردس������تان ئەم 
كارگەیەی دروس������تكردنی دەرمانی دامەزراندووە، 

بەڕاستی جێگەی فەخرە.
* رەوشی كوردس������تان چۆن دەبینی بەتایبەت لە 

رووی تەندروستی دەرمانەوە؟
- كارەس������اتە، من هیچ ناڵێم، بەڵام خۆتان شەوێك 
بچن بۆ یەكێك لە نەخۆش������خانەكان و خۆتان سەیر 

كەن رەوشەكە چۆنە.
*دەكرێت بزانین بۆچی تاكو ئێس������تا بڵند ژیانی 

هاوسەری پێكنەهێناوە؟
- بە قورسترین و گەورەترین هەنگاوی پڕۆژەكانی 
ژیانی دەزانم، بۆیە دەبێ زۆر بەوردی و وریاییەوە 

دۆستی ژیانم هەڵبژێرم
* بۆچی بەردەوام بڵند بەبێ قژ دەبینرێت؟

- من لە سەرەتاوە ئاوا بووم بەو شێوەیە و سەلیقەیە 
دركەوت������م و خەڵك من ناس������ی، بۆیە هەر وا دەبێ 

بەردەوام بم.

هونەرمەند بورهان موفتی زادە خەڵكی ش������اری س������نەیە نزیكەی س������ی ساڵە لەدەرەوەی كوردستان دەژیت. ئێس������تا بەسەردانێك گەڕاوەتەوە 
كوردستان و لەدیمانەیەك بۆ گۆڤاری گوڵان باس لە سەردانی ئەمجارەی دەكات و دەڵێت: كۆمەڵێك گیروگرفت هاتەپێشم نەمتوانی پڕۆژە 

هونەرییەكانم جێبەجێ بكەم.

واتا تێكس������تی لەس������ەرنەبێت، حەزدەكەم 
تێكس������تەكانم وەك و گۆرانی بێت و بیدەم 

بەگۆرانی بێژان. 
چۆپی لەبەرهەمی »كریستاڵ« 

سەركەوتوو نەبوو
بوره������ان موفت������ی لەب������ارەی بەرهەمی 
»كریس������تاڵ«ی چۆپی وتی »چۆپی 
لەم بەرهەمە سەركەوتنی باشی بەدەست 
نەهێنا، بەڵام دەتوانێت كاری جوان بكات 
و وەڵامی خەڵك بداتەوە، چونكە كەسێكی 

دەنگی من دەنگی هونەرمەندەكانە
بوره������ان موفتی دەڵێ������ت »هیچ كاتێك 
بێدەنگ نیم لەكاری هونەری تازە، ئەو 
ماوەی������ەی كە بێدەنگ������م هونەرمەندەكان 
بێدەنگ������ن. دەن������ا م������ن كاری ت������ازەم 
هەی������ە، ب������ەڵام دەنگ������ی م������ن دەنگی 
هونەرمەندەكانە. ئێس������تاش پێنج )تراك( 
ه������ی منە لەبەرهەمەك������ەی چۆپی كە 

ئێستا خەریكیەتی«. 
كۆمەڵێك كۆسپ و تەگەرەم هاتە پێش

بورهان، لەب������ارەی هاتنەوەی ئەمجارەی 
بۆكوردستان وتی »هاتنەوەی ئەمجارەم 
تایبەت بوو بەوەی كە پێوەندی بەچەند 
هونەرمەندێك بكەم و هەروەها كۆمەڵێك 
پڕۆژە ئەنجام بدەم، یەكێك لەو پڕۆژانە 
تایبەت بوو بەخۆم كە نزیكەی )100( 
ئاوازم داناب������وو بێمەوە لەگەڵ كۆمەڵێك 
تێكس������ت ن������ووس قس������ەبكەم بۆئەوەی 
تێكس������تیان بۆ بنووسێت، بەڵام بەداخەوە 
كۆمەڵێك كۆس������پ و تەگەرم هاتەپێش 
نەمتوان������ی ئەنجامیان بدەم. ئەوەی بیرم 
لێدەك������ردەوە نەمتوان������ی جێبەجێ بكەم. 
نەورۆزم  پڕۆژەی مۆس������یقای  ئێس������تا 
كە دەمێك������ە ئامادەكراوە، ب������ەڵام تاكو 
ئێس������تا دەنگی نەخراوەتە سەر، ئەمەش 
هێش������تا ماوەتەوە، بەڵام كاری هەر بۆ 

دەكەین«. 
دەكرێت پێش تێكست ئاواز دابنرێت

هونەرمەن������د بوره������ان موفت������ی دەڵێت 
»ئاساییە پێش ئەوەی تێكست بنووسرێت 
ئاواز دابنرێت ئینجا تێكست بنووسرێت، 
ب������ەڵام بەمەرجێ������ك ئ������ەو تێكس������تەی 
دەنووسرێت لەقاڵبی ئاوازەكە دەرنەچێت. 
حەزەكەم تێكستەكانم وەك گۆرانی بێت

بوره������ان، وەك باس������ی دەكات و دەڵێت 
»حەزناك������ەم ئاوازەكان������م بەتەنیا بێت. 

بەتوانایە. 
هی������چ كاتێك لەگەڵ ئ������ەوە دانیم هیچ 
بۆهونەرمەندێك  ت������ەواو  بەرهەمێك������ی 

بكەم
 بورهان س������ەبارەت ب������ەوە بۆچی هیچ 
بەرهەمێك بەت������ەواوی بۆ هونەرمەندێك 
ئامادەناكەی وتی »تەنیا بۆ ش������ەهێن 
تاڵەبانی س������ێ بەرهەمم كرد، لەوس������ێ 
بەرهەمە لەوانەی������ە دوو تڕاك هی من 
ئ������ەم بەرهەمانەم بۆخاتوو  نەبوو، بۆیە 
ش������ەهێن كرد، چونكە ئ������ەو ماوەیەكی 
زۆر ب������وو لەكاری هونەری دابڕابوو ئەو 
ویس������تی بەرهەمێكی باش بكات. بۆیە 
ئەو س������ێ بەرهەمەم كرد. هیچ كاتێك 
لەگەڵ ئەوەدا نی������م بەرهەمێكی تەواو 
بۆهی������چ هونەرمەندێك بك������ەم، چونكە 
ئەمە كارێكی باش نییە. ش������تەكە زۆر 

دووبارە دەبێت و باشیش نییە. 
من لەیلا فەریقیم دروست نەكرد

بورهان موفتی سەبارەت بەوەی گوایە 
لەیلا فەریقی بورهان موفتی دروستی 
كردووە لەم بارەیەوە وتی »نەخێر وانییە، 
لەیلا كەسێكی بەتوانایە و پێش ئەوەی من 
ئاوازی بۆدابنێم توانی خۆی بناسێنێت 
بەخەڵك. راستە لەبەرهەمی دووەمی من 
باشی  بۆدانا كەس������ەركەوتنێكی  ئاوازم 

بەدەست هێنا. 
هونەرمەندە ئافرەتەكان زیاتر داوام 
لێدەكەن كاریان بۆبكەم نەك پیاوەكان

وت������ی »هونەرمەندە  بورهان  هونەمەند 
ئافرەتەكان زیات������ر داوام لێدەكەن كاریان 
بۆبكەم نەك هونەرمەندە پیاوەكان، بۆیە 
زیاتر كار بۆهونەرمەندی ئافرەت دەكەم. 
بۆهونەرمەندان  كار  خەریكم  ئێس������تاش 
»تارا رەس������ول و ئاڤان جەمال و هانی 

بكەم. 

بورهان موفتی زادە:

دەنگی من دەنگی هونەرمەندانە

 كارداشیان روو لە     گۆرانی وتن دەكات

ئۆپرا وێنڤری كەناڵێكی      ت��ایبەت خ��ۆی دەكاتەوە
ئەس������تێرەی فیلمەكانی دیزنی لاند سیلینا گۆمێز 
چەندین هەڕەش������ەی كوش������تنی لێك������راوە بەهۆی 

بڵاوبوونەوەی چەند وێنەیەكی نوێی.
لەم وێنانەدا كە بەم دواییە بڵاوكراونەتەوە س������یلینا 
و جاس������تین تیمبرلانگ دەبینرێ لە دوورگەكانی 
كاریبی و لە هەندێك لە وێنەكاندا جاستین و سیلینا 
یەكتریان ماچ كردووە، سەرەڕای ئەوەی هەردووكیان 
رەتیان كردەوە كە هیچ جۆرە پێوەندییەك لەنێوانیاندا 
هەبێت، بەڵام هەندێك لە كچە هەوادارەكانی جاستین 
پێیانوایە ئەم وێنان������ە بەڵگەی هەبوونی پەیوەندییە 
لەنێوانیان������دا بۆی������ە چەند نامەیەكی هەڕەش������ەیان 
بۆ س������یلینا ناردووە لەس������ەر ویب سایتی تۆیتەری 

كۆمەڵایەتی.
ل������ە یەكێك ل������ە نامەكان������دا هات������ووە: ئەگەر دڵی 
دەتكوژم، هەرچەندە  دڵنیابە  ش������كاندووە  جاستینت 
س������یلینای تەمەن 16 ساڵ وەڵامی كەسی نەداوە، 
بەڵام هەوادارانی بەرگرییان لێیكرد و پش������تگیرییان 

لێیكردووە

بەرنامەكانی  بەناوبانگ������ی  پێشكەش������كاری 
تەلەفزیۆن ئۆپرا وێنڤری كەناڵێكی تەلەفزیۆن 
تایبەت بەخۆی كردەوە و دەس������تی بە پەخشی 

. )OWN( كرد بەناوی
لەم بارەیەوە رۆژنامەی )یترۆیت فری پرێس(
ی ئەمریكی بڵاویكردەوە س������ەرەڕای ئەوەی 
ئۆپرا س������ەركەوتنێكی بێ وێنەی بەرچاوی 
بەدەس������تهێنا و توان������ی ژمارەیەك������ی زۆری 
بینەر بۆ لای خۆی رابكێش������ێت و بڕیار وایە 
بەرنامەك������ەی بە تەواوی رابگرێت و گش������ت 
كاتی خۆی بۆ ئەم كەناڵە تەرخان بكات،بەڵام 

واقع������ی  تەلەفزیۆن������ی  ئەس������تێرەی 
ئەمریك������ی كی������م كارداش������یان چەند 
دیمەنێك������ی كورتی یەك������ەم گۆرانی 
خۆی بڵاو كردەوە لەسەر ویب سایتی 
)یۆ ئێس مەگازی������ن(، هەروەها كیم 
دوو وێن������ەی ئ������ەم گۆرانییە نوێیەی 
بڵاوكردەوە كە بە سەرەتای كاری كیم 
دادەنرێ������ت وەك گۆرانیبێژ، هەرچەندە 
پێشتر لە رێگای تەلەفزیۆنەوە لەلایەن 

خێزانەكەی  هاوش������انی  جەم������اوەرەوە 
ناس������راو بوو نەك تەنیا ل������ە ئەمریكا 

بەڵكو لە سەرتاسەری جیهان.
هەر لەم بارەیەوە كارداش������یان بە ویب 
س������ایتی ناوبراوی راگەیاند كە ساڵی 
2011 چەند ش������تێكی نوێ دەخاتە 
س������ەر كاروانی هون������ەری خۆی وئەم 
ساڵە بە س������پرایزێكی خۆش و شێتانە 

دەست پێدەكەم.

پڕشنگ بە كلیپكردنی دوو گۆرانیەوە خەریكە
خانمە هونەرمەند پڕش������نگ توانا دانیشتووی وڵاتی س������ویدە لە ێدوانێكدا بۆ گوڵان 
باسی لە دوایەمین كارە هونەرییەكانی خۆی دەكات و دەڵێت: ئێستا خەریكی كلیپ 
كردنی دوو گۆرانیم بەناوەكانی )سۆزی ویژدان و گوڵی من(، ئەمە جگە لە سێ 
گۆرانی دیكە كە بە نیازم تۆماریان بكەم . بەڵام حەز ناكەم بەشێوەی بەرهەمێك 
بڵاوی بكەمەوە، چونكە نەمزانی بەرهەمەكەی ترم چۆن فرۆشراو ئامانجەكەی 

چی بوو .
پڕش������نگ ئەوەشی راگەیاند لە تۆمار كردنی كلیپەكانی وەكو پێویست نەبوو، 

چونكە خەریكی ماڵ گواستنەوە بووە.
پڕشەنگ زۆر حەز دەكات كێشی لەشی داببەزێنێت. چونكە دەڵێت ئەژنۆكانم 
ئازاریان هەیە .دەبێت نزیكەی “ 10كیلۆ” كێشی لەشم داببەزێنم جگە 
لەوەش كێشەی بۆدروست كردوومە لەجل و بەرگ كڕین .كاتێك 
دەچم بۆ بازار زۆر بەدڵێك������ی بەخەمەوە دەگەڕێمەوە ماڵ، 

چونكە زۆربە زەحمەت جلم دەست دەكەوێت .

بەهۆی چەند وێنەیەكەوە 
هەڕەشەی كوشتنی لێدەكرێت

دوای ئەوەی ش������ێرلی كۆڵی گۆرانیبێژی بەریتانی 
بە ناخۆشترین ساتەكانی ژیانی تێپەڕی، رایگەیاند 

كە چیتر ناتوانێ بەرگە بگرێت.
لەم بارەیەوە شێرلیی تەمەن 27 ساڵ لە دیمانەیەكیدا 
لەگەڵ رۆژنامەی )زە س������ەن(ی بەریتانی گوتی: 
چیتر ناتوانم بەرگەی ناخۆشی بگرم، چونكە ساڵی 
2010 چەند ئەزموونێكی ناخۆش و تاڵم بەڕێكرد، 
چونكە ئەگەر ساتە ناخۆشەكانی تەمەن زۆر بوون 
یان كۆنترۆڵی ژیانی خۆت لە دەس������ت دەدەی یان 
دەبێ رووبەروویان بیتەوە بۆیە من وا هەس������ت دەكەم 
ساڵی 2010 یەكێك بێت لە ناخۆشترین ساڵەكانی 

تەمەنم.
شایەنی وتنە كە لە ساڵی 2010 شێرلی جیابۆوە لە 
ئاشلی كۆڵی هاوسەری، هەروەها تووشی نەخۆشی 
مەلاریا بوو و رەخنەیەكی زۆریشی ئاڕاستە كرا لە 

بەرنامەی ئێكس فاكتور كە پێشكەشی دەكرد.

توانای ئۆپرا لە راكێش������انی بینەر 
بۆ لای كەناڵەكەی خۆی تا ئێستا 

جێگای پرس و مش������تومڕە، چونكە 
خەڵك زیاتر س������ەیری ئۆپرا دەكەن و 

كات������ی بەرنامەكەی دیاریكراوە و 
بەردەوام لەسەر  ناتوانێت  ئۆپرا 
بۆیە  و  دەربكەوێت  كەناڵەكە 
جەماوەری خۆی دەمێنێت، 
بینەری  نییە  مەرج  بەڵام 
كەناڵەكە بەو شێوەیە بێت 

كە پێشبینی دەكرێت.

واقع������ی  تەلەفزیۆن������ی  ئەس������تێرەی 
ئەمریك������ی كی������م كارداش������یان چەند 
دیمەنێك������ی كورتی یەك������ەم گۆرانی 
خۆی بڵاو كردەوە لەسەر ویب سایتی 
)یۆ ئێس مەگازی������ن(، هەروەها كیم 
دوو وێن������ەی ئ������ەم گۆرانییە نوێیەی 
بڵاوكردەوە كە بە سەرەتای كاری كیم 
دادەنرێ������ت وەك گۆرانیبێژ، هەرچەندە 
پێشتر لە رێگای تەلەفزیۆنەوە لەلایەن 

خێزانەكەی  هاوش������انی  جەم������اوەرەوە 
ناس������راو بوو نەك تەنیا ل������ە ئەمریكا 

بەڵكو لە سەرتاسەری جیهان.
هەر لەم بارەیەوە كارداش������یان بە ویب 
س������ایتی ناوبراوی راگەیاند كە ساڵی 
2011 چەند ش������تێكی نوێ دەخاتە 
س������ەر كاروانی هون������ەری خۆی وئەم 
ساڵە بە س������پرایزێكی خۆش و شێتانە 

دەست پێدەكەم.

شێرلی كۆڵ: 2010 
ناخۆشترین ساڵی ژیانم بوو

دەوەن نەوزاد: قژم هاوكارمە لەكارە هونەرییەكانم
دەون ن������ەوزاد لەلێدوانێكدا بە گوڵانی ڕاگەیاند ودەڵێت “ حەزەكەم بۆ 
ماوەیەك پشوو بدەم و كاری هونەری نەكەم، چونكە ماوەی مانگێك 
لەشاری ئاكرێ خەریكی فیلمی سینەمایی “دانا ڕۆژبەیانی “ بووم 
. بۆیە پێیوستم بەپشووە . بڕیاریشم داوە دوای ئەم فلیمە هەر كارێك 

باش نەبێت نایكەم .
دەوەن ئاماژەی بەوەش������دا، لە فیس������تیڤاڵی نا بۆ توندوتیژی خەڵاتی 

ڕێزلێنانم وەرگرت، چونكە فلیمەكەم لە بەشی پێشبڕكێ بوو.
دەوەن وەك باس������ی دەكات و دەڵێت: چەندین ج������ار بیرم لەوەكردۆتەوە كە 

قژەكەم ببڕم، بەڵام لەبەر كارەكەم ناتوانم، چونكە سادەیی و درێژی قژەكەم 
وای ك������ردووە كە ه������اوكارم بێت لە كارە هونەرییەكان������م، دەوەن حەز دەكات 
ئەكتەرێ������ك بێت، هەموو خەڵك خۆش������ی بوێت و خزمەتی هونەری كوردی 
بكات. هەروەها رایگەیاند سەرسامیشە بە سینەماكاری گەورەی جیهانی 

ئەنجیلێنا جۆلی. 

لە ساڵیادی سینەمای جیهانی  

رۆژی 2010/12/28 ب������ە ئامادەبوونی ژمارەیەك 
لە دەزگاكان������ی راگەیاندن و س������ینەماكاری كورد، 
لە ئامادەكردنی س������ینەماكار ئەمیر تەها كۆمەڵەی 
هون������ەر و وێژەی كورد مەڵبەندی گش������تی هەولێر، 
یادی دروس������تبوون و سەرهەڵدانی سینەمای جیهانی 
كرایەوە كە لە رۆژی 1895/12/28ی یەكەم فیلمی 

سینەمایی لە جیهان نمایشكرا.
بەرنامەی كاری ئ������ەم یادەوەرییەش بریتی بوو لە 
نمایش������كردنی وێنەی چەندین سینەماكاری جیهانی 
كە رۆڵیان هەبووە لە دروستكردنی سینەمای جیهانی 
وەك برایانی لۆمیر )كە یەكەم فیلمی جیهانی لەسەر 
دەس������تی ئەوان بەرهەمهات لە فەرەنسا(، هیتشكۆك، 
ئەكیرا كیرۆ ساوا، شارلی شاپلن و برادەرانی، ئۆرسۆن 
ویلز، مارلۆن براندۆن، ئەنتۆنی كوین، یوسف شاهین 
و چەندانی تر، تەڵعەت س������امان س������ەرۆكی كۆمەڵە 
باس������ی لە گرنگی س������ینەما كرد لەم رۆژگارەدا بە 
گشتی، ئینجا س������ینەماكار ئەمیر تەهای پێشكەش 
ب������ە ئامادەبووان كرد، ئەمیر تەهای س������ینەماكاریش 
باس������ی لە دروستبوونە س������ەرەتاییەكانی سینەما كرد 
كە لە فەرەنس������ا پێش برایانی لۆمیر چەند هەوڵێكی 
ساكار هەبوون هەر لە ساڵی 1883وە، بەڵام هیچیان 
سەریان نەگرت تاوەكو برایانی لۆمیر یەكەم فیلمیان 
بە ئامادەبوون������ی 33 كەس لە 1895/12/28 نمایش 
كرد و دواتر رۆژ بە رۆژ س������ینەما پەرەی س������ەند و 
گەشەی كرد و هەموو دنیای گرتەوە، هەروەها توانی 
بە سكرین یەكەم دەنگ و یەكەم وێنە نیشانی بینەران 
بدات كە فیلمی )كرێكاران دێنە دەرەوە، شەمەندەفەر 
دێت(، كۆڕەك������ەی كاك ئەمیر بەپێ������ز بوو، چونكە 
بەچاكی باس������ی هەموو قۆناغەكانی كرد، قۆناغی 

بێدەنگی )صام������ت(، دواتر دەنگ و تاد، هەروەها ئەو 
ئامێرانەی نمای������ش كرد كە لە س������ینەما بەكارهاتوون 

بەتایبەتی كامیرا فۆتۆ و كامیرای سینەمایی.
دوات������ر هونەرمەن������د جەوه������ەر ئەن������وەر باس������ی لە 
دروس������تبوونی س������ینەما كرد لە هەولێر و وتی: ماڵی 
داود ئاغا یەكەم س������ینەمایان لە هەولێر دانا لە هەولێر 
ئەویش سینەمای سەڵاحەددین بوو لە ساڵی 1946 كە 
زس������تانی و هاوینی بوو و رەفیق مستەفا سەرپەرشتی 
دەكرد، س������ەرەتا فیلمی ئەمریكی دەهێنا پاشان فیلمی 
عەرەبی و هندی و ئێرانی، ئەو كات خەڵكێكی زۆر بە 
پەرۆشەوە دەچوونە سینەما، هەروەها وتی: لەبەر ئەوەی 
من خولیای س������ینەما بووم لە تەمەنی هەرزەكاریدا لەو 
س������ینەمایە كارم دەكرد، موتەس������ەریف و بەڕێوەبەری 
پۆلیس و حاكمەكان ش������ەوان دەهاتنە ئەم سینەمایە كە 
لۆچی تێدابوو وش������وێنی )4-5( كەس������ی هەبوو واتە 
خێزانێك، پاش ئەو س������ینەمایە ئیس������ماعیل شەریف كە 
پیاوێكی خەڵكی موس������ڵ بوو، سینەمای حەمرای لە 
س������اڵی 1947 و لە هەموو شارەكانی عێراق سینەمای 
حەم������رای كردبۆوە، لەبەر ئەوەی ئەو كات س������ینەمای 
حەمرا باش نەبوو خەڵكەكە زیاتر روویان لە س������ینەمای 

سەڵاحەدین دەكرد.
دواتر عادل فەیزی س������ینەمای سیروانی دروستكر 
كە لە دوو س������ینەماكەی تر پێشكەوتووتر بوو، هەروەها 
كەس������ایەتی هەولێر ئیس������ماعیل یاقوبی س������ینەمای 
جوندیانی دروس������تكرد كە هاوین������ی بوو، ئەویش رەفیق 
مستەفا سەرپەرشتی دەكرد، پاش ئەوان لە ساڵی 1995 
مام جەلیل خەیات س������ینەمای كریستالی دروستكرد و 
كرایەوە، كە سینەمایەكە لەچاو ئەوانی تر پێشكەوتووتر 
ب������وو، بەڵام بەداخەوە ئەوەندە كاری نەكرد و ئێس������تاش 

داخراوە.
دواتر نووس������ەر و رۆژنامەنووس سەڵاح مەزن باسی 

لە سەرەتاكانی س������ینەمای جیهانی كرد كە چۆن لە 
یەكێتی سۆڤیەتی پێش������وو و ئیتاڵیا گەشەی كرد و 
گرنگی پێدەدرا، هەروەها باس������ی لە س������ینەماكانی 
هەولێر كرد كە چۆن كەس������ایەتییە سیاس������ییەكان و 
رۆشنبیرەكان دەچوونە س������ینەما و سوودیان لەم بوارە 
وەرگرتووە و باسی لە یانەی سینەما كرد كە لە جیهان 
داباوە لە هەولێریش ئەم یانەیە هەبووە لە هەشتاكانی 
س������ەدەی رابردوو و كۆمەڵەی هونەر و وێژەی كورد 
مەڵبەندی گشتی هەولێر پیش������ەنگ بووە لەم بوارە 
كە كۆمەڵێك رۆش������نبیر و هونەرمەن������د ئەم یانەیەیان 
بەڕێوە دەبرد و فیلمی بە پێزیان نمایش دەكرد پاش������ان 
موناقەشەی لەس������ەر دەكرا، دواتر ئامادەبووان بیروڕا 
و س������ەرنجەكانی خۆیان دەربارەی سینەما خستەروو، 
كە چۆن لەتەمەنی منداڵ������ی بەتایبەتی لە جەژن و 
بۆنەكاندا لەگەڵ منداڵان دەچوونە سینەما، ئەو كات 
بە رۆژ فیلمی تایبەت نمایش دەكرا، فیلمەكانی شەڕ 
و پۆلیسی و شەڕە شمشێر نمایش دەكرا بۆ گەنجەكان، 
ش������ەوانیش فیلمی كۆمەڵایەتی و سیاسی بۆ گەورە 
پیاوان������ی هەولێ������ر و خان������ەوادەكان، ژمارەیەكی زۆر 
هونەرمەند و س������ینەماكار بە موداخەلە بە پێزەكانیان 
بابەتەكەی������ان دەوڵەمەندتر كرد و مایەی دڵخۆش������ی 
هەموو لایەك بوو، لە هەم������ان كاتدا گلەیی ئەوەیان 
دەكرد كە چۆن دەبێ پایتەخت بەبێ س������ینەما بێت، 
لەو كاتەی فیلم دروس������ت دەكرێ، بەڵام ئەو فیلمانە 
هەموویان تەنیا بۆ فیس������تیڤاڵی جیهانییە و كەسێك 
لە كوردس������تان ئەم فیلمانە نابین������ێ، هەروەها بەڕێز 
ئازاد ئەرگوش������ی باسی لەوە چۆنیەتی دروستكردنی 
فیلم و سینەماس������ازی كرد و وتی دەكرێ حكومەت 
گرنگی زیاتر بەم بوارە بدات وەك بوارەكانی دیكەی 
خزمەتگوزاری، چونكە هەبوونی سینەما لە هەر شار 

و وڵاتێك ئاماژەیە بۆ پێشكەوتن و شارستانیەت.

خەلیل یابە

سەرەتای سینەما لە هەولێر چۆن بوو؟

هونەرمەندی ش������انۆكار ماجد بەكر ئەیوب 
یەكێكە لەو ئەكتەرانەی كە لەساڵی 1980ی 
س������ەدەی رابردوو هاتۆتە ناو جیهانی ش������انۆ 
و توانیوویەت������ی جێ������ی پەنجەی دی������ار بێت و 
بەشداری لەچەندین ش������انۆ و دراما و زنجیرە 
درم������اكان بەش������ێوەیەكی س������ەركەوتوو بكات، 
ئەو شانۆكارە س������اڵی 1966 لەشاری هەولێر 
لەدایكب������ووە، قۆناغەكان������ی خوێندن������ی تاكو 
پەیمانگای كارگێڕی و یاس������ا تەواو كردووە، 
لەپ������اش تەمەنێك خزمەت ب������ۆ دووەمین جار 
دەبێتەوە قوتابی لەبەش������ی ش������انۆی كۆلێژی 
هونەرەجوانەكان������ی زانكۆی س������ەلاحەددین و 
بەس������ەركەوتوویی ئەو بەش������ە تەواو دەكات و 

لەئێستاشدا بەردەوامە لەخزمەتكردن.

هونەرمەند ماجد بەكر:

لە چاوپێكەوتنێكی كورتدا سەرەتا لەو هونەرمەندەمان 
پرس������ی یەكەم كاری هونەریت چی بوو وەس������اڵی چەند 
بوو، بەڕێزیان وتی: لە س������اڵی 1980 هاتمە ناو دنیای 
هون������ەر، بەڵام لەس������اڵی 1982 ش������انۆگەری )لاس و 
غەزال( بووە نۆب������ەرەی كارە هونەرییەكانم لەدەرهێنانی 
)مامۆستا سەباح عبدولڕەحمان( بوو، تا ئێستا بەشداریم 
لە كۆمەڵێك ش������انۆگەری و درام������ا و زنجیرە درامای 

تیڤی كردووە.
بەڕێزیان باس������ی لەهاندەر و كاریگەری كرد كە كێ 
هاندەری س������ەرەكی بووە بۆ ناو جیهانی شانۆی كوردی 
و وتی: هاندەری س������ەرەكیم ئەو حەز و ئارەزووانە بوون 
ك������ە لەناخمدا رۆژبەڕۆژ گەورە دەبوون، هەر ئەوان بوون 

منیان كرد بەئەكتەر.

ئ������ەو هونەرمەندە لەپ������اش تەواوكردن������ی پەیمانگا 
و تەمەنێ������ك لەخزمەت������ی هونەری ش������انۆ جارێكی تر 
دەگەڕێت������ەوە بۆ بەش������ی ش������انۆی كۆلێ������ژی هونەرە 
جوانەكانی زانكۆی سەلاحەددین، لەكۆی )36( قوتابی 
پلەی پێنجەم بەدەست دەهێنێت و بڕوانامەی بكالۆریۆس 

بەدەست دێنێت. 
هونەرمەن������د ماج������د بەكر دەڵێ: س������ەرەڕای ئەوەی 
بەش������داری لەچەندین دراماو شانۆ كردووە وەك ئەكتەر، 
وەك دەرهێنەریش دوو ش������انۆگەری دەرهێناوە یەكەمیان: 
ش������انۆگەری )زیانەكانی تووتن( لەنووسینی چیخۆف 
كە مۆنۆ دراما بوو لەتەك كاری دەرهێنان هەر خۆش������م 
رۆڵەكەم بینی لە ساڵی 2008 بەبۆنەی رۆژی جیهانی 
شانۆ لەسەر تەختەی شانۆی كۆلێژی هونەرەجوانەكانی 

هەولێر نمایشكرا.
چیخۆف  )ماندووكراو(ی  شانۆگەری  دووەمیشیان: 
ب������وو، كە خۆم ئەو دەقەم لەزمان������ی عەرەبی وەرگێڕایە 
سەر زمانی كوردی لە ساڵی 2010 لەوەرزی هەولێری 
شانۆیی لەسەر تەختەی شانۆی بەڕێوەبەرایەتی هونەری 

شانۆی هەولێر بۆ ماوەی دوو رۆژ نمایشكرا.
م������ن و هونەرمەن������د تەه������ا ئاغاجان 

رۆڵم������ان تێدا بینی، ئ������ەوەی جێگەی 
س������ەرنجە ئەو ش������انۆگەریە بۆ یەكەم 
جارە لەسەر ئاستی كوردستان لەسەر 
تەختەی شانۆ نمایش بكرێت و كاری 

دەرهێنانی بۆ بكرێت.
لەجیاوازی  باس������ی  بەك������ر  ماجد 
ش������انۆ كرد لەنێوان ئێستاو ساڵانی 

رابردوو  سەدەی  هەشتاكانی 
لەڕووی بیرۆكە و تێكست 
و نواندنی ئەكتەرەكانەوە 
و وت������ی: بێگوم������ان 
هەشتاكان  ساڵانی 

باش������تر بوو، ئەوە نكۆڵی لێ ناكرێت ئ������ەوە بۆچوونی 
زۆرێك لەهونەرمەندانە، چونكە لەو س������ەردەمە دەرهێنەر 
زۆر زیرەكانە ئەو دەقەی هەڵدەبژارد كە خزمەت بەشانۆی 
كورد و كێش������ەی میللەتەكەم������ان دەكرد، هونەرمەندیش 
ئەوكات یەك بیروباوەڕ بوو خۆشەویس������تی و هاوڕێیەتی 
و دڵس������ۆزی لەنێوانیاندا هەبوو كەئێستا بەدەگمەن ئەو 
خۆشەویستییە ماوە، كەواتە لەو سەردەمەدا هەر كارێكی 
شانۆیی یان TV دەكرا هەر هەمووی سەركەوتوو دەبوو 
لەلایەن جەماوەرەوە بەرز دەنرخێندرا و پێشوازی لێدەكرد.

ئ������ەو هونەرمەندە باس لەجی������اوازی نێوان ئەكتەری 
خۆڕسك و ئەكتەری ئەكادیمی دەكات و دەڵێت: بەڕای 
من هەردووكیان پێویس������تن، چونك������ە ئەو هونەرمەندەی 
هەڵگری بڕوانام������ەی هونەرییە، بمانەوێ و نەمانەوێ 
ئەزمووندارە و ش������ارەزایە لە هەموو بوارەكانی هونەری 
وەك مێژووی هونەر و موزیك و مكیاج و..تاد، ئەوانەش 

زۆر گرنگن بۆ كاروبەرهەمێكی هونەری.
بۆی������ە دەڵێم بڕوانام������ەی هونەری ب������ۆ هونەرمەند 
لەپێویست پێویس������ت ترە، بەڵام لەگەڵ ئەوەشدا هەندێك 
هونەرمەندی خۆڕسك هەیە هەر لە سەرەتاوە 
بەهرەیەكی گ������ەورە و ئارەزوویەكی 
بەتین������ی هەی������ە، خاوەنی هیچ 
نییە  هونەری  بڕوانامەیەك������ی 
خۆزگە  سەركەوتووە،  زۆریش 
لەگەڵ  هونەرمەندێك  هەموو 
بڕوانامەیەكی  بەهرەكەی������ەوە 

هونەری هەبووایە.

شانۆی ساڵانی هەشتاكان باشتر بوو


